
A UE destinara mais de 50.000 millons de euros a
incentivar a participacion de Pemes en programas de
investigacion [5/9/2006 12:03]

-0 22 de setembro celebrarase en Galicia unha xornada de
achegamento das empresas galegas as vantaxes deste
Programa Marco

A Unidn Europea destinara un total de 50.521 millons
de euros para o VII Porgrama Marco para o periodo
2007-2013 que tratara de incentivar a participacion das
pequenas e medianas empresas (Pemes) nos programas
de investigacion europeos. Esta cantidade de difieiro
triplica os 16.000 milléns de euros cos que se dotou o
Programa Marco vixente.

A Comisidn Europea simplificard as normas de acceso
a este programa de financiamento comunitario de
investigacion co fin de promover a participacion deste tipo
de empresas, que en Galicia constitien o 99 por cento do
tecido empresarial, con mais de 10.000 Pemes. Por este
motivo, a Rede de Centros Tecnoldxicos de Galicia e a
Rede Galega para a Transferencia do Cofiecemento
organizaran a 'Xornada de presentacion en Galicia do VII
Programa Marco'. Neste seminario, que sera gratuito e que
se celebrara o 22 de setembro, preténdese establecer
unha estratexia efectiva de procedemento que incremente
as posibilidades de éxito das empresas galegas neste novo
Programa Marco.

Varios expertos na materia interviran na Xornada
para presentar as novidades do novo Programa Marco e
expofier as oportunidades de participacion das Pemes
galegas, para evitar que se repita a situacion da
convocatoria anterior.

No VI Programa Marco, Espafia obtivo mais de 2.210
milléns de euros, dos que Galicia s6 conseguiu o 1,6 por
cento, cifra que pon de manifesto o déficit da Comunidade
na consecucion de financiamento europeo. O VII Programa
Marco aprobouse o pasado 24 de xullo polo Consello de
Ministros europeo e agora debera volver ao Parlamento
Europeo e & Comisidn para a sua posta en marcha o 1 de
xaneiro do 2007.

